
haur eta lehen hezkuntza

ENGLISH THEATRE
Este trimestre hemos recibido nuestra
"visita anual" del Blue Mango English
Theatre en Primaria e Infantil. Los
alumnos de Infantil y primer ciclo de
Primaria siguieron la historia de
Caperucita Roja con la "storyteller"
(cuentacuentos). Los alumnos de 2º
y 3er ciclo de Primaria disfrutaron de
un viaje teatral a "Pirate Island" con
participación en el baile de limbo
incluído. Todos lo pasamos muy bien
y cantamos las canciones.

Hiruhilabete honetan etorri da, urtero
bezala, "Blue Mango English Theatre"
Lehen eta Haur Hezkuntzara. Haur
Hezkuntzako ikasleek eta Lehen
Hezkuntza lehenengo zikloko ikasleek
"Txanagorritxu" ipuina jarraitu zuten
"storyteller" (kontalaria) ren eskutik.
Lehen Hezkuntzako 2. eta 3. zikloko
ikasleek antzerki bidaia egin zuten
"Pirate Island"era. Batzuk limbo
dantza egin zuten ere eta denok
abestu genuen. Oso ondo egon zen.

This term we have received our
"annual visit" from the Blue Mango
English Theatre". The Infants and first
cycle Primary students followed the
story of Little Red Riding Hood with
the storyteller. The students of 2nd
and 3rd cycles of Primary enjoyed a
theatrical trip to "Pirate Island", with
the chance for some to do a bit of
limbo dancing included. We all
joined in the songs and enjoyed the
show.

Apirilaren 24an goizez, HH eta LHko ikasle txikiek
Danborrada ospatu zuten. 
Aurreko egunetan saioak egin ondoren, denak
jolastokian bildu ziren aurtengo Olabide Ikastolako
Danborradaren tradizioa betetzeko.

El 24 de abril , los "peques" de  Infantil y Primaria de
Olabide celebraron la Tamborrada.
Tras unos cuantos ensayos, se reunieron todos en el patio
y en diferentes filas ordenados tocaron sus tambores al
ritmo de la música.

Ekaina bertan dugu. Batzuoi disfrutatzeko eta atseden hartzeko garaia heldu zaigu, nahiz eta oporrak berehala
bukatu. Beste batzuei, aldiz, oporrak ez zaizkie amaituko eta iraila ez zaie inoiz helduko. Hemendik aurrera bere
lanarekin lortutako fruituak dastatzeko aukera izango dute.
Mila esker irakatsi diguzunagatik, Maite.
Ez ahaztu gurekin eta bisitan etorri!!!

DANBORRADA

ESKERRIK ASKO MAITE!

ESKERRIK ASKO GUZTIAGATIK!



Aurten ere, iaz bezela,
Euskal Herrian zeharreko irteera
bat antolatu dugu bertako
klima ezberdinetako toki esan-
guratsuenetara. EH txikia izana-
gatik ere 20.000Km2 duen
kokapenagatik 43º iparrera, kan-
tauri itsasoaren eraginpean,
iberiar penintsularen iparraldean
eta duen orografiagatik, hiru
klima ezberdin ditu. Honek guz-
tiak, heterogenotasun pare-

gabea ematen dio euskaldunon
lurraldeari eta eremu txikian,
aldakortasun handia ikus gene -
zake landareria, fauna eta orohar
ekosistemetan.

Aipatutakoaren eredu
izan daitezken lau toki bisitatu
genituen: Leitzelarrea, Arbaiun
eta Bardeak. Azkenik, Larrako lapi-
aza ikusi genuen bide batez
Euskal Herriko gune karstikorik
garran tzitsuena ikusi genuen.

ZIENTZIA IKASTOLAN

Anatomia eta Fisiologia irakasgaiaren barruan,
batxiler 2. mailako ikasleekin (15) eta bere eskertzeko eta
zoriontzeko moduko inplikazioarekin, Ama-
Zelulak lortu ditugu. Ama-Zelulak, oso modan
daude egun komunikabideetan, heuren
legaltasunen gora-beherak direla eta,...Zer
dira baina?; labur esanda, AmaZelula izenez
ezagutzen ditugun hauek, edozein enbrioi-
etan zigotoaren zatiketa zelularrez sortzen
diren zelulak dira eta ikusi da, zelula hauek
edozein organo edo ehun sor dezaketela,
baldintza egokietan. Totipotenteak dira. Hau,

biziki interesgarria da medikuntza alorrean izan ere, Ama-
Zelulez baliatuz, transplanterako erretxazorik gabeko

organoak sortu ahal izango ditugu epe ertain-
era ziurrenik, arazo etiko moral eta legalak
gaindituz gero.

Anatomia eta Fisiologiako irakasgaian
beraz, itsas-trikuen in vitro-zko ernalketa bidez,
enbrioiak lortu eta enbrioaren fase bakoitza
behatu ahal izan dugu. Bertan ikus daiteke
gure saiakuntzatan lortutako morula fasearen
argazkia. Morularen barneko zeldatxoak
lirateke Ama-Zelula totipo tenteak.

Habia gaitezen bada,...pentsatu eta egin. Aurten zientziarekin erlazionaturiko hainbat ekintza eraman ditugu aurrera:
OLABIDE IKASTOLAKO ZIENTZIA EKOIZPENA,...

AMA-ZELULAK

Beti izan dugu biodiesela egiteko ideia buruan,
ikastolan olio zaharrak birziklatzeko asmoz.
Biodiesela ez dugu ikusten mundu mailan
energia iturri bezela egokia denik;
elikagaia erregai bihurtzeak arazo sozialak
sor ditzakeelako besteak beste. Aldiz,
egokia izan daiteke tokian tokiko olio
erabiliak birziklatzeko, berogailu sistema
elikatzeko adibidez. Izan ere, energia
zenbait eta gutxiago garraiatu orduan eta
etekingarriagoa izaten baita.

Lanean jarri, informazioa bildu eta aurten azkenik Aitor
Botefeu batxiler lehenengo mailako
ikasleak eta biok, kalitateko biodiesel
800ml egitea lortu dugu. Ez dago gaizki!
Hala ere, ez gara honekin konformatu eta
orain prozesua integratzeko lanean
dihardugu.

Biodiesela olio zaharren etor -
kizuna ikastolan (argazkia labo ra tegian,
tresneriaz inguraturik).

BIODIESELA

EHko KLIMA EZBERDINEN EKOSISTEMAK ETA LURRALDEAREN KUDEAKETA

Batxiler lehen mailako zientzietako ikasle batzuekin,
EHU-ko Leioako Zientzia eta Teknologiako fakultatera joan
ginen, mikroskopio elektronikoak ikustera. Bi mikoskopio
ikusi genituen eta zenbait lagin behatu genituen bertako
Ibon Cancio mikroskopiako aditu eta Unibertsitateko

irakaslearekin, mikrobiologiako departamentuan. Gutxi
balitz Ibonek mikroskopia elektronikoari buruzko hitzalditxo
bat eman zigun. Mikroskopio berezi bezain garesti hauen
bitartez, 100.000 aldiz handituta ikusi daitezke laginak;
zelulen barruko ultraegiturak bereiz daitezke. 

EHUko MIKROSKOPIOAK

Estrainekoz, Anatomia eta fisiologiako ikasle talde
batek benetako autopsia bat ikusteko aukera izanen du,
Gasteizko anatomiko forentsean. Talde osoa joan ezin
denez, medikuntzaren bidea hartu nahi dutenei lehenta-

suna eman diegu. Beren buruak frogan jarri eta anato -
miako klase bat in situ jasotzeko aukera izango dute.

AUTOPSIA

Xabier Goikoetxea



Ikasturtearen bukaerarekin batera kirol txapelketak
beraien azken txanpara ere heldu dira eta hauetan,
Ikastolako zenbait talde goraipatu behar ditugu. Halaxe,
saskibaloiko gizonezko aurreinfantil bi taldeak Arabako
finalera heldu ziren eta futboleko infantil taldea Gasteizen
jokatu diren Euskadiko Eskolar Jokoetarako txartela lortu
zuten. Saskiko Aurreinfantil neskek, liga irabazi dute
partida bat galdu gabe, eta kadeteak, berriz, kopako
final erdietara iritsi ziren.

Haukein batera, gure zorionik beroena Kirol Elkarteak
antolatutako jardueretan parte hartu dituzten kirolari
guztiei.

El curso está llegando a su final y con éste también el de
las diferentes competiciones deportivas. Hay que
destacar la gran temporada realizada por varios de
nuestros equipos, entre ellos los masculinos de
baloncesto de categoría preinfantil  que han llegado los
dos equipos de la final escolar. Además estos últimos
han conseguido el billete para disputar los Juegos
Escolares en Vitoria. Las chicas de categoría pre-infantil
han ganado la liga sin perder un solo partido y las
cadetes han llegado a semifinales de la copa.

Felicitar también a todos los y las deportistas que han par-
ticipado en las actividades organizadas por Kirol Elkartea.

KIROL ELKARTEA

Olabiden  betidanik indartu eta bultzatu egin da eskolaz
kanpoko kirola. Belaunaldietan zehar, kirola gure
komunitatearen lokarrietako bat izan baita. Aurten
koordinatzaile berria izanik, zer inpresio jaso duzu?
Nolakoa da Olabide Kirol elkartea?
Egia esan Olabide Kirol Elkartea oso erakunde handia eta
zabala da eta Araba mailan Kirol munduan erreferentzia
dela esango nuke. Gure erronka nagusia berau
mantentzea da, ondo zeuden gauzak mantenduz eta
hobetu behar direnak aldatzen saiatuz. Gainera Araba
mailan erakunde bakarretarikoa gara ekintza guztiak
euskaraz egiten ditugunak. 

Ikasturtearen balantzea edo azterketa egiteko ordua
heldu da. Zer nabarmenduko zenuke?
Nik trantsizio urte bat izan dela esango nuke, arazo bat
baina gehiago izan dugu eta hala ere guztien lanarekin
urtea aurrera eramatea lortu dugu; hau dela eta espero
dugu datorren urtean gauzak hobeto egitea. Elkarrizketa
hau aprobetxatu  nahi dut eskertzeko jende
guztiarengandik jaso dudan laguntza. Bereziki eskerrak
eman nahi dizkiet aurreko Kirol Elkarteko koordinatzaileari,
Joseba Bujandari hain zuzen emandako laguntzagatik,
eta era berean, Xabier Ruiz de Ocendari, futbol
koordinatzailea, Joseba Redondori, saskibaloi
koordinatzaile berria, eta Julen Encinasi, beste ekintzen
koordinatzailea.Nabarmentzekoa da Kirol Elkarteak
mugitzen duen jendetza izugarria, ikustekoa da larunbat
goizetan Ikastolan zenbat jende biltzen den, ikasleak,
gurasoak, lagunak… honek adierazten digu Kirol
Elkarteak duen benetako  dimentsioa.
Zer berri edo erronka ditugu datorren ikasturterako?
Datorren urtera begira erronka asko ditugu, adibidez
aurten berrikuntza izan diren ekintzak , atletismoa eta
psikomotrizitatea , indartu eta mantentzea. Saskibaloi
taldeen kontua, aurten 27 talde izan ditugu eta datorren
urtean ziurrenik 30 izango ditugu, honek espazio arazo
izugarriak sortzen dizkigu, ez saskibaloian soilik, baita
beste ekintzetan ere. Futbolari eta pilotari duen garrantzia
eman nahi diogu, ekintza hauek bultzatu behar ditugu. 

IBON PORTULARRUME
KIROL ELKARTEKO KOORDINATZAILEA

Ania Lavin eta Iker Urkiza

KULTUR ELKARTEA

Zerk eraman zaitu nagusien abesbatza zoragarri hau
eratzera?
Betidanik gustatu zait abestea eta txikitatik egon naiz
Olabide Ikastolako abesbatzan. Hamasei urte nituela, ikas-
tolako abesbatza txikia zuzentzeko deitu zidaten eta honela
hasi nintzen zuzendari mo  -
duan. Gerora, duela sei urte,
Kultur Elkarteak guraso edo
nagusien abesbatza berri bat
sortu zuen eta hau zuzentzea
eskaini zidaten. Hasiera baten,
errespetu handia nion gura-
soen aurrean jarri eta
zuzentzen hasteari baina,
egun, talde polita osatzen
dugu eta benetan oso lan
ona egiten ari garela uste dut.

Jarraitzeko asmoa al dau kazu? Eta zenbat urte dara-
matzazu abesbatza zuzentzen?
Aurreko galderan esan dudan bezala, duela sei urte hasi
ginen nagusien abesbatzarekin. Dena den, haurrekin ere,
txikien abesbatzak zuzendu izan ditut, guztira hamar urtez.
Beraz, kostatuko litzaidake abesbatzen mundua uztea.
Gainera, esan dudan bezala, oso talde polita eratu dugu
nagusien abesbatzan eta pena handia izango zen sei urtez
egindako lana orain alde batera uztea. 

Bai, gustura jarraituko nuke abesbatza zuzentzen, behintzat
taldeak eta ikastolak horrela nahi duen bitartean.
Zintzoak al dira gurasoak? Ba al dago Olabidera ez datozen
seme-alaben gurasorik ?
Talde guztietan bezala, denetarik dago baina, kexaren

bat izatekotan, batzuetan oso
hiztunak direla esango nuke.
Bada txantxak gehiegi gus-
tuko dituen baten bat ere
baina orokorrean nahiko ondo
izaten dira klasean eta azkar
ikasten dituzte partiturak. 
Taldekide denak ikastolako
gurasoak dira edo izan dira.
Izan ere, taldekide batzuen
seme-alabek duela urte
batzuk ikastola utzi eta egun

kanpoan ikasten dute, uni bertsitatean.
Ikastolan zure koroan tenoreak gaizki portatzen direla dioen
zurrumurru bat dago. Egia al da? 
Ez naiz ni izango zurrumurru hori ezeztatuko duena. (jajaja…)
Dena den, eta tenoreen defentsan aitortu behar dut, haiek
ez direla gaizki portatzen diren bakarrak. Askotan, beste
ahotsen laguntza ere izaten dute. (jaja…) 

AYALA ELORZA: GURASO ABESBATZAREN ZUZENDARIA

Jon Ander Elosegi, Ane Badiola eta Paula Aspizua

Hiruhilabete honetan lanean jarraitu dugu: Abesbatzen
egunak izan ditugu eta Lasarteko jaiak eta Txistulari Txiki
eguna Gesaltzan (maiatzaren 23an) ospatu ditugu gure
taldeekin.

Horretaz gain eta beti bezala OLABIDE
EGUNA ekintzaz bete dugu eta bestalde
gure abesbatzakoek KANTU TXAPELKETAN
parte hartu dute. Hemen kontatzen
dizuegu guztia:

ARABAKO FINALA, Amurrion maiatzaren
31an. Txikien atalean abesbatza txikiko 3
taldek eta abesbatza ofizialeko talde
batek parte hartu zuten. Atal honetan
Abesbatza nagusiko taldeak 2. saria jaso
zuen "Kapitain pilotu" abestiarekin.
Gaztetxoen atalean abesbatza ofizialeko
2 talde aurkeztu ziren. Taldeetako batek
3. saria jaso zuen "Jai Egunez" abes-
tiarekin eta beste taldeak 1. saria jaso
zuen "Han Goian" abestiarekin.
Gainera "A capella" sari berezia eman
ziguten Olabideko taldeei.

Arabako finalean parte hartu zuten 32 partaideetatik (bakar-
lari, bikote, talde) 4 bakarrik pasatu ziren Euskal Herriko
finalera. Han goian abesten zuen taldea finalera pasatzeko
aukeratua izan zen.

EUSKAL HERRIKO FINALA, Barakaldon
ekainaren 6an
28 partaide zeuden guztira, 4 lurralde
bakoitzetik (Lapurdi, Zuberoa, Baxe
Nafarroa, Nafarroa, Bizkaia, Gipuzkoa,
Araba). Gure taldeak, gaztetxoen
atalean taldeen artean 4. saria lortu
zuen.

Oso pozik gaude lanarekin, lehenik eta
behin finalera pasatzea lortu genuelako,
eta hori jada saria delako, eta bigarrenik
finalean ere 4. saria lortu genuelako.
Finalean dagoen maila oso altua da
eta pozik gaude lortutakoarekin. 

ZORIONAK GUZTIOI!!!



GG GURE TXOKOA

Juan Latorre
DBH 3

AZTERKETAK

ZIENTZIAK EUSKARARI

Zientzia ez da Euskal Herrian
Gauza bat oso modako

Literatura eta Euskara
Gal zorian daudelako

Nahiz ta titulorik ez gu izan
Deu baimena pentsatzeko

Eta tarteka ideia onak
Idatziz publikatzeko.

Hizkuntza murriztuen helburu
Hizkuntza bera izanen

Baina gurea biziko bada
Gara dezagun lehen bait lehen

Teknologiaren aroa da
Hortaz ohartu daitezen

Jaso dezagun gure hizkuntza
Zientziara bildu gaitezen.

Elhuyartarrak Bergaraldean
Wolframioa deskubritu

Mikroskopio elektronikorako
Filamentua topatu

David apaiz lapurtarrak ere
Panda hartza zun aurkitu

Ta XXI. Mendean 
Gu ez gara enteratu.

Etxepare, Larrea, Axular,...
Guztiei barkamena nik

Gure hizkuntza ederra bada
Ez bedi izan alperrik

Zerbait esateko ez badaukat
Nik ez daukat zeresanik

Jainko guztiak hil ziren eta
Habia beharko zientziatik. Xabier Goikoetxea




